
ಕಾಶ್ಯಪ ಉವಾಚ .

ಚತುರಾನನಗೇಹಿನ್ಯೌ ಜಗದ್ಧಾತ್ರ್ಯೌ ನಮಾಮ್ಯಹಂ .

ವಿದ್ಯಾಸ್ವರೂಪೇ ಗಾಯತ್ರೀ-ಸರಸ್ವತ್ಯೌ ಶುಭೇ ಉಭೇ .. 99..

ಸೃಷ್ಟಿಸ್ಥಿತ್ಯಂತಕಾರಿಣ್ಯೌ ಜಗತೋ ವೇದಮಾತರೌ .

ಹವ್ಯಕವ್ಯಸ್ವರೂಪೇ ಚ ಚಂದ್ರಾದಿತ್ಯವಿಲೋಚನೇ .. 1.41.100..

ಸರ್ವದೇವಾಧಿಪೇ ವಾಣೀ-ಗಾಯತ್ರ್ಯೌ ಸತತಂ ಭಜೇ .

ಗಿರಿಜಾ ಕಮಲಾ ಚಾಪಿಯುವಾಮೇವ ಜಗದ್ಧಿತೇ .. 1..

ಯುಷ್ಮದ್ದರ್ಶನಮಾತ್ರೇಣ ಜಗತ್ಸೃಷ್ಟ್ಯಾದಿಕಲ್ಪನಂ .

ಯುಷ್ಮನ್ನಿಮೇಷಾತ್ಸತತಂ ಜಗತಾಂ ಪ್ರಲಯೋ ಭವೇತ್ .. 2..

ಉನ್ಮೇಷಾತ್ಸೃಷ್ಟಿರಭವದ್ಭೋಗಾಯತ್ರಿ-ಸರಸ್ವತಿ .

ಯುವಯೋರ್ದರ್ಶನಾದದ್ಯ ಕೃತಾರ್ಥೋಽಭವಮಾಶು ವೈ .. 3..
ಮಾಮದ್ಯ ಪಾತಕಾನ್ಮುಕ್ತಂ ಸ್ನಾನಾತ್ತೀರ್ಥ ದ್ವಯೇಽತ್ರ ತು .
ಸ್ವೀಕುರ್ವಂತು ಮುನಿಶ್ರೇಷ್ಠಾ ಬ್ರಾಹ್ಮಣಾ ಬಾಂಧವಾಸ್ತಥಾ .. 4..

ಇತಃ ಪರಂ ಪಾಪಕೃತ್ಯೇ ಮಾ ಮೇ ಬುದ್ಧಿಃ ಪ್ರವರ್ತತಾಂ .

ಧರ್ಮೇ ಪ್ರವರ್ತತಾಂ ನಿತ್ಯಮಯಮೇವ ವರೋ ಮಮ .. 5..

ದೀಯತಾಂ ಭೋ ಮಹಾದೇವ್ಯೌ ನಾನ್ಯಮಿಚ್ಛಾಮ್ಯಹಂ ವರಂ ..

ಇತಿ ಶ್ರೀಸ್ಕಂದಪುರಾಣೇ ಬ್ರಹ್ಮಖಂಡೇ ಸೇತುಖಂಡೇ ಏಕಚತ್ವಾರಿಂಶಾ-
ಧ್ಯಾಯಾಂತರ್ಗತಂ

